
BOSNA I HERCEGOVINA
FEDERACIJA BOSNE I HERCEGOVINE
SREDNJOBOSANSKI KANTON/KANTON SREDIŠNJA BOSNA
OPĆINA JAJCE
Općinski načelnik

Broj: 02-11-7-5223/26
Datum: 29.09.2026. godine

Na osnovu člana 70. Zakona o javnim nabavkama BiH („Službeni glasnik BiH“ broj 39/14,
59/22,50/24) i člana 110. Statuta Općine Jajce („Službene novine Općine Jajce“, broj 3/08), u
postupku javne nabavke nabavke roba i to „Nabavka peleta za grijnu sezonu 2026./2027. za potrebe
TVJ Jajce“, putem konkurentskog zahtjeva za dostavu ponuda čije obavještenje o nabavci je
objavljeno na portalu javnih nabavki pod brojem 1190-7-1-88-3-46/26 dana 30.06.2026. godine
godine, Općinski načelnik donosi

O D L U K U
o poništenju postupka javne nabavke

I
Postupak javne nabavke roba „Nabavka peleta za grijnu sezonu 2026./2027. za potrebe TVJ Jajce“,
SE PONIŠTAVA.

II
Postupak se poništava u skladu sa članom 69. Zakona o javnim nabavkama BiH („Službeni glasnik
BiH“ broj 39/14, 59/22,50/24).

III
Ova odluka objavit će se na web stranici Ugovornog organa: www. opcina – jajce.ba istovremeno s
upućivanjem ponuđačima koji su učestvovali u postupku javne nabavke shodno članu 70. stav (6)
Zakona o javnim nabavkama BiH.

O b r a z l o ž e nj e

Ugovorni organ – Općina Jajce je provela postupak javne nabavke Nabavka peleta za grijnu sezonu
2026./2027. za potrebe TVJ Jajce“, putem konkurentskog zahtjeva za dostavu ponuda čije
obavještenje o nabavci je objavljeno na portalu javnih nabavki pod brojem 1190-7-1-88-3-46/26 dana
30.06.2026. godine. U predmetnom postupku javne nabavke Rješenjem općinskog načelnika broj 02-
11-7-5223/26 od 15.06.2026. godine imenovana je Komisija za javne nabavke. Komisija za javnu
nabavku je ugovornom organu dostavila Zapisnik o ocjeni ponuda uz preporuku broj 02-11-7-5223/26
od 07.08.2026. godine i Izvještaj o toku i završetku e-Aukcije od 06.08.2026. godine.
U postupku je utvrđeno da je Komisija za javnu nabavku blagovremeno i pravilno izvršila otvaranje
ponuda i ocjenu zaprimljenih ponuda, o čemu je sačinila odgovarajuće zapisnike.

Ugovorni organ je donio Odluku o izboru najpovoljnijeg ponuđača, broj 02-11-7-5223/26 dana
07.08.2026. godine, kojom je kao najpovoljniji ponuđač za nabavku peleta za grijnu sezonu
2026./2027. za potrebe TVJ Jajce, odabran ponuđač „bioConcept“ d.o.o. Novi Grad.
Nakon što je prvorangirani ponuđač u pisanoj formi dostavio obavještenje o odustajanju od
zaključenja ugovora, ugovorni organ je u skladu sa članom 72. stav (3) tačka c) Zakona o javnim
nabavkama („Službeni glasnik BiH“, broj 39/14, 59/22,50/24) donio Odluku broj 02-11-7-5223/26-1
od 21.09.2026. godine kojim se ugovor dodjeljuje drugorangiranom ponuđaču „ENSA BH“ d.o.o.
Srbac.

Tačkom 4. navedene odluke propisano je da je odabrani ponuđač dužan u roku od 3 (tri) dana od dana
prijema odluke dostaviti ugovornom organu dokumentaciju propisanu tenderskom dokumentacijom, u
suprotnom, Ugovorni organ će postupiti u skladu sa članom 72.stav (3) Zakona o javnim nabavkama.
S obzirom na to da izabrani ponuđač ENSA BH d.o.o. Srbac, shodno Odluci o izboru ponuđača, u
ostavljenom roku od tri dana nije dostavio dodatnu dokumentaciju zahtjevanu tenderskom
dokumentacijom , ugovorni organ je odlučio da poništi postupak javne nabavke.

POUKA O PRAVNOM LIJEKU:
Protiv ove odluke može se izjaviti žalba Uredu za razmatranje žalbi BiH putem ugovornog organa u
pisanoj formi direktno ili preporučenom poštanskom pošiljkom u roku od 5 (pet) dana od dana
prijema Odluke.

Dostaviti: Općinski načelnik
- Ponuđaču Edin Hozan
- Služba finansija Općine Jajce
- Službenik za informisanje
- a/a


